
Аннотация. Ўқитиш самарадорлигига эришиш учун ўқитишнинг дидактик таъминотини яратиш 
механизмлари ҳам муҳим аҳамиятга эга. Дидактик таъминотни яратиш механизмларига креатив 
ёндашувни ташкил этиш талабаларни танқидий, таҳлилий ёки ижодий фикрлаш ва аниқ маълумотларга 
асосланган билимларга эга бўлишларини амалга оширади. Жамият тараққиётида муҳим роль ўйновчи 
талаба ва бу бўлажак мутахассислар интеллектуал салоҳиятининг тараққиёт жараёни интеллектуаллик 
даражасига мослигини таъминлашни тақозо этади. 

роль в развитии общества, необходимо обеспечить совместимость интеллектуального потенциала 
будущего специалиста с интеллектуальным уровнем процесса развития. 

Ключевые слова: может проявить практичность, быстроту (умение оперативно мыслить), 
неординарность, обстоятельность, инициативность, своевременность. 

Кириш. Ҳозирги кунда таълим соҳасида катта ислоҳотлар олиб борилиши 

натижасида олий таълим муассасаларида ўқитиш тизими тубдан ўзгарди, уларнинг 

моддий – техник базалари мустаҳкамланиб бормоқда. Бунинг натижасида таълим 

тизимининг барча соҳаларида таълим самарадорлиги юқори натижаларга кўтариш, 

малакали кадрлар билан таъминлаш кунинг долзарб муаммоларидан бирига айланади. 

Ўқитиш самарадорлигига эришиш учун ўқитишнинг дидактик таъминотини 

яратиш механизмлари ҳам муҳим аҳамиятга эга. Дидактик таъминотни яратиш 

механизмларига креатив ёндашувни ташкил этиш талабаларни танқидий, таҳлилий ёки 

ижодий фикрлаш ва аниқ маълумотларга асосланган билимларга эга бўлишларини амалга 

оширади. Жамият тараққиётида муҳим роль ўйновчи талаба ва бу бўлажак 

мутахассислар интеллектуал салоҳиятининг тараққиёт жараёни интеллектуаллик 

даражасига мослигини таъминлашни тақозо этади. Бундай мосликни таъминлаш ўзига 

хос ижодий муаммо бўлиб, унинг ёрдамида талабаларга ва бўлажак мутахассисларга 

янгича ёндашувлар асосида таълим – тарбия беришнинг оптимал вариантларини топиш 

амалга оширилади. Бундай оптимал вариантларни топишга ҳозирда кўпгина 

ёндашувлар бор. Уларга ижодий ёндашув, комплекс (мажмуавий) ёндашув, тизимли 

ёндашув, креатив ёндашув, инновацион ёндашув ва шу кабиларни мисол қилиб 

келтириш мумкин. 

Улар ичида талабаларни ва бўлажак мутахассисларни давр интеллектуаллик 

даражасига мос қилиб шакллантиришда креатив ёндашувдан фойдаланиш мақсадга 

мувофиқ бўлади. Бунга сабаб креатив ёндашув жараёнида таълим олувчи анъанавий 

таълимдан (қолипдан) чиқади, ўз фикрини айтишдан тортинмайди, уялмайди, 

мустақил ва эркин фикрлашда бўлади, янги фикр (ғоя)лар оғушида бўлади. Энг 

асосийси, ушбу жараёнларда таълим олувчи яратувчилик ва ижодкорлик оғушида 

бўлади. Талабаларни ноодатий фикрлашга қаратилган муаммо қаралади, яъни унда 

ўқувчиларни креатив фикрлашга ўргатишнинг алгоритмик босқичларини илмий - 

методик жиҳатдан асослаш масаласи қаралади. 

Бундай хусусиятларга эга бўлган таълим олувчиларда кўпгина ноодатий 

фикрлар, ечимлар кутилмаганда пайдо бўлади. Энг асосийси уларда фикрлаш 

жараёнларидан бир хилликка барҳам берилади ва одатий (анъанавий) ҳолатдан чиқиб 

кетиш ҳоллари осон кечади. 

Ҳозирда талабаларни ижодий–креатив фикрлашга ўргатиш қобилиятларини 

шакллантириб бориш негизида уларни янада ривожлантириш ва манбаларни креатив 

ўрганишга тайёрлаш долзарб ва истиқболли муаммолар бўлиб ҳисобланади. Бунга сабаб 

улар негизида талабаларни “янги фикр– инновацион ғоя – инновацион таълим 

(технология)” тизими асосида тафаккур қилишга тайёрлаш имконияти туғилади. 

Бундай кўринишдаги тафаккур тизими билан қуроллантирилган талабаларда янгилик 

яратишга ва муаммоларни ҳал қилишга қаратилган ижодий ёндашувни амалга 

оширишга иштиёқ кучли бўлади ва улар ўзининг тафаккур қамрови негизида ўзидаги 

оригиналликни, амалийликни, тезкорликни (оператив равишда фикрлай олишни), 

ноодатийликни, синчковликни, ташаббускорликни ўз вақтида намоён қила олади. 

Бундай ақлий сифатлардан амалиётда фойдалана олишнинг таг-замирида эса 

индивиднинг креатив фикрлаши ётибди, шунингдек, бундай хусусиятларга эга бўлган 

инсонлар қаралаётган масала ёки муаммо бўйича фикрлаётганда энг аввало 

қаралаётган масала ва муаммо бўйича ҳар томонлама чуқур таҳлилий фикрлайдилар ва 

ечимлар тўғрисида ишчи фаразни ҳам шакллантира оладилар. Бундай ҳолатлар эса 

қаралаётган масала ва муаммонинг ечимини олдиндан кўра олади деган хулосавий 

фикрни билдиришга асос бўлади. 

Демак, креативлик талабалардан бир масала ёки муаммо ечимини ҳал қилишга 

турлича ёндашишни талаб қилар экан, энг асосийси ўқувчи масала ёки муаммонинг 

моҳиятини англаб етади. 

Креативлик тушунчасининг луғавий маъноси инглиз тилида “create ” – яратиш, 

“creative” яратувчи, ижодкор маъноларини англатади. Жамият ҳаётининг қайси 

соҳасида қўлланилишига қараб турли соҳа вакиллари томонидан турлича таърифлар 

берилганлигини кўришимиз мумкин. Масалан, педагогик нуқтаи назардан ёндашганда, 

креативлик педагогнинг янги ғояларни ишлаб чиқаришга тайёрликни тавсифловчи 

ҳамда мустақил омил сифатида иқтидорлиликнинг таркибига кирувчи ижодий 

қобилияти маъносини ифодалайди. 

Психологик нуқтаи назардан ёндашганда, креативлик инсон шахсининг 

ижодкорликка бўлган қобилияти, ижодкорлик истеъдод даражаси, индивиднинг 

анъанавийлик ёки одат тусига кирган фикрлаш схемасидан узоқ бўлган, принципиал 

янги ғояларни яратишга тайёрликни характерловчи, шунингдек, муаммоларни ўзгача 

тарзда бартараф этиш, иқтидорнинг мустақил фактори сифатида қабул қилинган 

ижодий қобилиятларидир. 

Умуман олганда, бугунги кунда ижодкорлик, яратувчанлик, янгилик яратишга 

қаратилган фаолият креатив фаолият деб тушунилади. Креатив шахс эса, ўзининг 

фикрлаши, дунѐқараши, доимо янгиликларга интилиши, ўз устида тинимсиз ишлаши, 

муаммога бошқа шахсларга қараганда ноодатий тарзда ечим топа олиши ва оригинал 

қарашларни билдира олиши, қизиқарли суҳбатдош бўлиш ва бошқа хусусиятларни 

ўзида акс эттирмоғи лозим. 

Адабиётлар таҳлили ва методлари. Креатив қобилиятларни фақат янги 

ғояларни яратишгина учун эмас, балки ҳаёт тарзининг, ёки алоҳида олинган 

аспектларни яхшилаш учун қўллаш ва шахснинг ички дунёси ривожланишида муҳим 

ўрин тутади. 

А.Маслоу ҳам креативликни – барчага хос туғма ижодий йўналиш, атроф 

муҳитнинг таъсирида кўпчиликда йўқолиб кетувчи фаолият деб ҳисоблаган. 

Америкалик психолог олим Джо Пол Гилфорд ўзининг илмий тадқиқот ишларида 

креативлик ва интеллектни биринчи маротаба таққослади. У интеллект структураси 

моделини яратишда тафаккурни конвергент ва дивергент турига ажратди. 

Конвергент тафаккур - (лотинча convergere– “бир йўлдан”) тафаккур формаси 

бўлиб, муаммонинг бир қанча ечимларидан фақат ягона тўғрисини танлашдир. 

Конвергент тафаккур асосида интеллект ётади, шунинг учун интеллектуал тафаккур 

деб ҳам аталади.[5] 

Дивергент тафаккур – (лотинча divergere – “бўлиниш”) ижодий тафаккур 

методларидан бири бўлиб, берилган бир муаммонинг бир қанча ечимларини топиш, 

шунинг билан бир қаторда, дивергент тафаккур “бир вақтнинг ўзида турли 

йўналишларга изланиш, яъни бир муаммога бир нечта тўғри жавоблар борлигини ва 

оригинал ижодий ғояларнинг туғилишига хизмат қилади [6]. 

Дивергент тафаккурнинг негизини эса креативлик ташкил этади. Креативлик 

тафаккурнинг қай даражада шаклланганига ҳам боғлиқ бўлиб, шахс тафаккури 

қанчалик яхши ривожланган бўлса, креатив фикрлаши ҳам шунчалик ривожланган 

бўлади. 

Бироқ талабаларда креативлик фақатгина тафаккурнинг юқори даражада 

ривожланганлиги билан ҳосил бўлиб қолавермайди, яъни интеллектуал салоҳияти 

юқори талаба ҳар доим ҳам креатив фикрлай олмаслиги мумкин. Буни Джо Гилфорд 

тадқиқотларида ҳам кўришимиз мумкин. Гилфорд ўз креативлик структурасида 

дивергент тафаккурдан ташқари ўзгарувчанлик қобилияти, ечимнинг аниқлиги ва 

бошқа интеллектуал параметрларни бирлаштирди. Шунингдек, у креативлик ва 

интеллект ўртасида ўзаро узвий алоқа борлигини исботлади. Бироқ, Гилфорд ўз 

тажрибаларида юқори интеллектуал шахсларнинг тест ечиш давомида ижодкорлик 

хулқини ҳар доим ҳам кўрсатмаслигини, креатив паст интеллектуалли бўлмаслигини 

аниқлади. Шундай экан, дивергент тафаккур креатив жараённинг барча 

хусусиятларини акс эттирмайди. 

Э.П.Торренс фикрича, “креативлик” тушунчаси негизида қуйидагилар ёритилади: 

- муаммони ёки илмий фаразларни илгари суриш; - фаразни текшириш ва ўзгартириш; 

- қарор натижаларини шакллантириш асосида муаммони аниқлаш; - муаммо ечимини 

топишда билим ва амалий ҳаракатларнинг - ўзаро қарама-қаршилигига нисбатан 

таъсирчанлик. Креатив фикрлаш ҳар бир ижтимоий соҳада яққол акс этиши мумкин.[6] 

Умуман олганда, талабалар учун креативлик – бу янги, оригинал ғояларни 

яратиш, фикрлашнинг ностандарт шакли, берилган муаммоларга омадли ечимлар 

топишдир. Креатив тафаккур эса революцион тафаккур бўлиб, у конструктив 

характерни ифодалайди. 

Шу ўринда айтиш жоизки соҳага оид тадқиқотчи олимларнинг ижодий–креатив 

фикрлашга ўргатиш борасида уларнинг ишларида маълум бир бобларда ёритилганини 

кўришимиз мумкин, жумладан, муҳандислик графикаси фанларини ўқитиш усулларини 

ривожлантиришга А.И.Андреев [6], Л.Н.Анисимова [7], О.В.Артюшков [8], Т.Н.Базенков 

[19], А.Ю.Горячкина [30], Л.Б.Григоревский [33], А.Н.Губанов [31], Ж.Ж.Джанабаев [40], 

Н.Г.Димицкая [41], И.Б.Кордонская [60], Н.М.Костенко [561], К.Х.Мадумаров [76], 

Л.А.Найниш [87], В.А.Николаев [88], Л.В.Павлова [91], Э.И.Рузиев [99], Т.И.Татаринсова 

[108], В.И.Тельной [114], С.А.Фрейберг [119], А.К.Хамрақулов [121] ва бошқа кўплаб 

услубиятчи олимлар, тадқиқотчилар, амалиётчи педагоглар ҳисса қўшганлар.  

Ғарб олимлари учун креативлик, умуман олганда, янгилик саналади. Улар 

креативлик негизида ноанъанавийлик, қизиқувчанлик, тасаввур, ҳазил-мутойиба 

туйғуси ва эркинлик мавжуд бўлишига эътиборни қаратадилар (Мёрдок, Ганим, 1993 й.; 

Штернберг, 1985 й.). 

Шарқликлар эса, аксинча, креативликни эзгуликнинг қайта туғилиш жараёни, 

деб тушунадилар (Хуи, Стернберг, 2002 й.; Рудович, Хуи, 1997й.; Рудович, Йуе, 2000 й.). 

Гарчи ғарблик ва шарқликларнинг креативлик борасидаги қарашлари турлича бўлса-

да, бироқ, ҳар икки маданият вакиллари ҳам мазкур сифат ва унга эгаликни юқори 

баҳолайдилар (Кауфман, Лан, 2012 й.). 

Талабанинг  креативлиги унинг тафаккурида, мулоқотидаь ҳис-туйғуларида, 

муайян фаолият турларида намоён бўлади. Креативлик шахсни яхлит ҳолда ёки унинг 

муайян хусусиятларини тавсифлайди. Креативлик иқтидорнинг муҳим омили сифатида 

ҳам акс этади. 

Қолаверса, креативлик зеҳни ўткирликни белгилаб беради,“талабалар 

эътиборини таълим жараёнига фаол жалб этишни таъминлайди”. 

Хорижий мамлакатларда барча соҳаларнинг мутахассислари каби ўқитувчилар 

ҳам ўзларида креативлик сифатлари мавжудлиги ва унинг даражасини аниқлаб боради. 

Бунинг учун улар Э.П.Торренс томонидан 1987 йилда асосланган ва шахснинг креатив 

тафаккурга эгалигини аниқловчи тестдан ўтади. Мазкур тест шахс креативлиги ва 

унинг даражасини ижодий фаолиятни ташкил этишдаги фаоллик, тезкор фикрлаш, 

ўзига хос (оригинал)лик ва такомиллашганлик каби мезонлар бўйича баҳолаш 

имкониятини яратади. Талаба томонидан тавсия этилган саволларга бериладиган 

жавоблар айнан мана шу тўртта мезонни қанотлантириши лозим. Бу таълимни ташкил 

этишда ахборот технологияларидан ўқув жараёнида кенг фойдаланилганлиги сабабли 

у ҳам алоҳида аҳамиятга эга. 

Т.В.Липовская ва М.И.Килневая олимларнинг тадқиқ этишича: «Ахборот 

технологияларидан бевосита ўқув жараёнида кенг фойдаланиш талабаларни 

ўқитишнинг тубдан янги босқичига ўтишга, таълим сифати ва тезлигини оширишга 

имкон беради» [75]. 

Электрон дарсликлардан фойдаланиш жараёнида талаба ўзини эркин ҳис қилади, 

экрандаги мавзулар ва рангли расмларни кўради, қайта кўриб чиқади, вазифаларни 

босқичма-босқич ечади, ҳар бир босқичдан кейин қайтиш имконига эга бўлади. Бу эса 

талабада ушбу вазифани бажариши учун керакли материални тушунишини 

осонлаштиради ва ўзига бўлган ишонч пайдо бўлади [121]. 

Муҳандислик графикасида, чизма геометрия ва чизмачиликка фанларига 

асосланган янги компьютер графикаси бўлими пайдо бўлди 60-йиллари ўрталарида 

[115]. Талабаларга компьютер графикасини ўқитиш муаммолари ва усуллари бўйича 

М.Х.Байбаева [16], Л.П.Бобрик [21], В.Н.Гузненков [35], С.В.Жилич [51], Е.Ю.Жохова [52], 

В.В.Князков [63], В.Р.Корнеев [64], А.М.Лейбов [74], А.Б.Пузанкова [92], М.Б.Таланова 

[115], Т.В.Чернякова [125], А.Н. Губанов [31], Z. Zuo [140], каби олимлар шуғулланишган. 

Муҳандислик графикаси таълимда компьютер графикаси таълими пайдо бўлиши 

ўқув дастурлари бўйича чизма геометрия ва бошқа бўлимларни тўлиқ ёки қисман йўқ 

қилиш масаласини ўрганиб чиқилмоқда. Чунки технологияларни шиддат билан 

ривожланиши график таълимни янгича ёндашувлар асосида ташкил этишга эҳтиёж 

ортиб бормоқда. 

График таълимда муҳандислик графикаси таълимни сифат ва самарадорлигини 

ошириш, ижодий қобилиятларини шакллантириш, факултатив дарсларни ташкил 

этиш, фазовий тасаввурни ривожлантиришга муайян даражада тадқиқот ишлари билан 

салмоқли ҳисса қўшган олимлар ҳамда қўшиб келаётган услубчилар. Ю.Қирғизбоев, 

Р.Хорунов, И.Рахманов, Т.Азимов, Р.Исматиллайев, Ш.Муродов, Д.Кучкарова, Э.Рўзийев, 

Т.Рихсибоев, А.Б.Таджбайев, Н.Хурбоев, У.Рихсибоев, А.Ҳамракулов, С.Сайдалиев, 

Д.Саидаҳмедова, Н.Ёдгоров, Д.Ачилова, Ш.Дилшодбеков, А.Қаҳҳоров, Ш.Муслимов, С. 

Мардов, Б.Кўкиев, К.Маликов, Н.Ёдгоров, Қ.Бекқулов, Ф.Мамурова, Б.Хақбердиев, 

Н.Ғуломова, Ж.Қосимов ва бошқалар илмий тадқиқот ишлари олиб боришган. Илмий ва 

методик манбаларни ўрганиш борасида олиб борилган изланишларнинг ва таҳлиллари 

шуни кўрсатдики, муҳандислик графикаси фанини турли йўналишларда ўқитиш 

муаммолари бўйича илмий тадқиқот ишлари олиб борилган бўлсада, Олий таълим 

муассасаларида чизмачилик дарсларида талабаларни ижодий-креатив фикрлашга 

ўргатиш методикасини такомиллаштиришнинг педагогик ва психологик 

муаммоларига етарлича эътибор қаратилмаган, талабаларни ижодий-креатив 

фикрлашга ўргатиш методикаси муҳандислик графикаси ўқув фанини қиёсий таҳлил 

методи асосида ўқитишни такомиллаштириш етарли даражада ўрганилмаганлиги 

мазкур муаммони махсус тадқиқ этиш эҳтиёжи мавжудлигини англатади. 

Натижалар. Креатив фикрлашда талабаларни график таълим-тарбия жараёни 

муҳим аҳамият касб этади. Чизмачилик фанида креатив фикрлаш бугунги кунда 

талабалар эгаллаши керак бўлган муҳим кўникмадир. 

Мазкур кўникма, талабаларга бугунги шиддат билан ўзгараётган, замонавий 

ахборот коммуникацияларидан фаол фойдалана оладиган, оддий саводхонликдан кўра 

кўпроқ натижа яъни ташаббускорлик талаб қилинаётган, бир сўз билан айтганда XXI аср 

кўникмаларига эга малакали кадрларга талаб кучаяётган бир пайтда ушбу жараёнга 

мослашишига ва рақобатбардош кадр бўлиб етишишида муҳим аҳамият касб этади. 

Талабаларни муҳандислик графикаси фанларидан креатив фикрлаш ўргатиш 

жамият ҳаётида муҳим ўринга эга бўлган, талабанинг тафаккури билан бевосита боғлиқ 

бўлган жараён ҳисобланиб, шахсда, айниқса, талабаларда ушбу кўникмани 

шакллантириш келгусида мамлакат тараққиётининг муҳим элементларидан бири 

ҳисобланади. Талабаларни креатив фикрлашини шакллантириш ва ривожлантиришда 

қуйидаги жиҳатларга аҳамият қаратиш лозим. 

Биринчидан, талабани тарбиясида бошиданоқ унинг фикри муҳим аҳамият касб 

этишини ва жамоада ўз ўрнига эга эканлигини ҳис қилдириб бориш; 

Иккинчидан, бугунги кунда олий таълимда шаклланган догматик қарашлардан 

воз кечиш; 

Учинчидан, педагог бошқарув жараёнида автократик усуллардан кўра 

демократик усулларни кўпроқ қўллаш; 

Тўртинчидан, креатив фикрлайдиган талабаларнинг ғояларини ва қарашларини 

ҳурмат қилиш ҳамда уларни қўллаб қувватлаш лозим. Зеро, жамиятда локомотив 

сифатида ҳар доим лидерлар ўз фаолиятини амалга оширади. Бугунги кунда 

лидерларнинг аксарияти креатив фикрловчи кишилардир. 

Муҳокама. Бу манбалардан кўриниб турибдики, муҳандислик графикаси 

фанларини ўқитишда талабаларни креатив фикрлашга ўргатиш, энг аввало масала ёки 

муаммо ечими тўғрисидаги ғоялар ва уларни қўйилган мақсадга қараб 

генерализациялашга тўғри келар экан. Бу орқали талабалар ғоялар ичидан мақсадга 

мувофиғини танлашга эришадилар. Бу босқични амалга оширишда эса қуйидагилар 

асосий эътиборда бўлади: 

Нарсалар ҳақида таҳлилий фикрлаш – бу орқали талабаларда ғояни баҳолаш 

кўникмаси шакллантирилади; 

коллаборативность – бу орқали талабаларда жамоавий фикрлаш кўникмаси 

шакллантирилади; 

фазовий фикрлаш – бу орқали талабаларда ғояни визиуаллаштириш кўникмаси 

шакллантирилади. 

Юқорида келтирилган талабаларни ижодий-креатив фикрлашга ўргатиш 

ҳақидаги маълумотлар ҳамда шу соҳада олиб борган изланишларимиз натижаларига 

асосланиб талабаларни креатив фикрлашга ўргатишнинг босқичлари асосида қуйидаги 

кетма – кетликда ифодалашни мақсадга мувофиқ деб топдик: 

Биринчи босқич – манба ва уни ўрганишга киришиш; 

Иккинчи босқич – талабани манбани ва муаммони (мисол, масала, вазифа, график 

топшириқларни) мустақил ёндашишга ўргатиш; 

Учинчи босқич – талабани муаммони (мисол, масала, вазифа, график 

топшириқларни) англаб етиш, фазовий тасаввур этишга тайёрлаш; 

Тўртинчи босқич – талабани манбага оид ва муаммонинг (мисол, масала, вазифа, 

график топшириқларнинг) қўйилишига оид мантиқий, ижодий ҳамда таҳлилий 

фикрлашга ўргатиш; 

Бешинчи босқич – талабани ижодий-креатив ёндашув қилишга тайёрлаш; 

Олтинчи босқич – талабани мустақил фикрлашга ва мустақил мутолаага, нутқни 

шаклланишига тайёрлаш; 

Еттинчи босқич – талабаларни муаммони (мисол, масала, вазифа, график 

топшириқларни) ижодий-креатив алгаритимлар асосида кетма-кет ҳал қилишдаги 

муайян бир натижага келиб қолганлигини англатиш; 

Саккизинчи босқич – талабаларни муаммо (мисол, масала, вазифа, график 

топшириқларни) ижодий-креатив график ечимлари бўйича мустаҳкам қарорлар қабул 

қилишга ўргатиш; 

Тўққизинчи босқич – талабаларни муаммо (мисол, масала, вазифа, график 

топшириқларни) креатив фикрлаш асосида график ечимлари ичидан оптимал 

ечимларни ҳамда кўп ечимли масалаларни жавобларини ишлаб чиқишга ўргатиш; 

Ўнинчи босқич – талабалардаги муаммо (мисол, масала, вазифа, график 

топшириқлар)ни ечиш давомидаги ижодий қувонч ҳиссининг мавжудлигини аниқлаш 

ва мотивация бериш; 

Ўн биринчи босқич – талабаларда муаммонинг (мисол, масала, вазифа, график 

топшириқларнинг) креатив фикрлаш асосида график ечимини қўлга киритиш 

негизидаги хулосасини шакллантиришга эришиш; 

Ўн иккинчи босқич – талабаларни ўзининг креатив ёндашуви негизида 

эришилган натижалари бошқа муаммо (мисол, масала, вазифа, график топшириқлар) 

ечимини топишда ҳам фойдаланишга ҳам тавсия беришга тайёрлаш. 

Мазкур тадқиқот ишида юқорида қайд этилган барча босқичлар илмий 

– методик жиҳатдан асосланиб чиқилди. 

Хулоса. Демак, ушбу тадқиқот ишимиз бўйича хулоса қиладиган бўлсак, қайд 

этиш мумкинки, муҳандислик графикаси фанларидан талабаларни креатив фикрлашга 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 12/2 (3)-2023 

 

353 

ўргатишнинг алгоритмик босқичлари (улар 12 та) ўқувчиларни креатив фикрлашга 

ўргатиш жараёнини оптималлаштиришга кенг имконият яратади, яъни ўқувчиларни 

креатив фикрлашга ўргатиш муаммосини ҳал қилишни муайян бир қатъий мантиқий 

кетма – кетлик асосида олиб бориш талабини қўяди. Шунингдек, баён қилинган 

алгоритмик босқичлар ёрдамида талабаларни креатив фикрлашга ўргатишдаги ўқув 

жараёнини, билиш жараёнини ва ўқув – билув фаолияти ишини баҳолаш жараёнларини 

хоҳлаган пайтда босқичма – босқич ёки муайян бир босқич бўйича ёки мажмуавий ҳолда 

ҳам қараш имкониятини беради. 

Талабаларни креатив фикрлашга ўргатишнинг алгоритмик босқичлари, яъни 

муаммони ҳал қилишга бўлган алгоритмик ёндашув универсал характерга эга. Шу 

сабабли ундан талабаларни ижодий-креатив ўргатишни такомиллаштириш 

муаммосини ҳал қилишда ва қаралаётган муаммога яқин муаммоларнинг ечимларини 

топишда ҳам фойдаланиш мумкин. 

